
Ўзбекистон Республикаси Давлат архитектура ва қурилиш  қўмитаси билан  Ўзбекистон транспорт, йўл ва капитал қурилиш, қурилиш индустрияси ходимлари касаба уюшмаси Марказий Кенгаши
ўртасида  2012-2014 йилларга  ходимларига бериладиган ижтимоий кафолатлар  ва меҳнат шароитлари тўғрисида”ги   тармоқ

  Келишуви

Ўзбекистон Республикаси Давлат архитектура ва қурилиш қўмитаси ҳамда Ўзбекистон транспорт, йўл ва капитал қурилиш, қурилиш индустрияси ходимлари касаба уюшмаси Марказий Кенгаши:
Ўзбекистон Республикаси Конституцияси ва қонун ҳужжатларига амал килиб;

Ўзбекистон Республикаси Президентининг стратегик кўрсатмаларини ижро учун қабул қилиб;
Ўзбекистон  Республикаси  Вазирлар  Маҳкамаси, Ўзбекистон  касаба  уюшмалари  Федерацияси  Кенгаши,  Ўзбекистон  Савдо-саноат  палатаси  ўртасида  ижтимоий-иқтисодий  масалаларга оид  2011-2013 йиллар  учун Бош Келишувига амал қилиб;
ишчиларнинг ҳуқуқлари ва манфаатлари ҳимоясини, мустақил Ўзбекистон манфаатларини биринчи ўринга кўйиб;
Ўзбекистон Республикаси Президенти томонидан илгари сурилган бешта тамойилга асосланган ижтимоий йўналтирилган эркин бозор иқтисодиётини шакллантиришга кўмаклашиш ниятларини тасдиқлаб;
ижтимоий масъулиятни  иш берувчилар ва ходимлар ўртасида бундан буён ҳам тақсимлаб бориш зарурлигини тан олиб;
ходимлар ва иш берувчиларнинг меҳнатга оид ҳуқуқлари ва ижтимоий-иқтисодий манфаатлари ҳимоясини таъминлаш, жамиятда ижтимоий тотувлик ва барқарорликни сақлаб туриш ишларида амалий ҳамкорликни йўлга қўйиш учун ижтимоий шериклик тамойилини амалга ошира бориб;
ижтимоий-иқтисодий масалалар хусусида келишиб сиёсат олиб боришнинг умумий принципларини белгилаб берувчи мазкур тармоқ Келишувни туздилар ва ўз зиммаларига қуйидаги йўналишлар бўйича мажбуриятлар олдилар. 
I . “Иш берувчи”нинг  мажбуриятлари
1.1. Ишлаб чиқариш фаолияти соҳасида:
“Давархитектқурилиш” қўмитаси ва унинг таркибий бўлинмалари уларга юклатилган вазифалар ва мажбуриятларига асосан:

- замонавий архитектура ва шаҳарсозлик талаблари технологияларини ҳисобга олган ҳолда худудларни жойлаштириш, режалаштириш ва қуришнинг илмий асосланган схемаларини таъминлайдиган шаҳарсозлик ва шаҳар қурилиши соҳасида давлат сиёсатини олиб боради;

- шаҳарсозлик фаолияти соҳасида келгусида иқтисодий ислоҳотларни тартибга солувчи шаҳарсозлик тармоғида нарҳлаш усулини такомиллиаштирадиган, пудрат ишлари ва қурилиш материаллари бозорини ривожлантиришни таъминлайдиган меъёрий хужжатларни ишлаб чиқади, белгиланган талаб ва шартларни бажарилиши бўйича мониторинг ўтказади;

-лойиҳалаштириш ва қурилиш-монтаж ишлари сифати, шаҳарсозлик нормалари, қоидалари ва стандартларига риоя этилиши устидан назоратни амалга оширади;

- танлов савдоларини утказиш ва ташкиллаштириш тартибига риоя қилиниши устидан назорат ўрнатади, буюртмачи ва пудратчиларнинг  танлов савдо натижалари бўйича тузилган шартнома мажбуриятларини  бажарилишини бўйича мониторинг ўтказади,  қурилиш сифати ва муддатлари устидан назоратини амалга оширади.

1.2. Бандликни таъминлаш соҳасида
Ходимларни иш билан таъминланганлик даражаси  юксалтирилишини  ўз мақсади деб эътироф этган холда янги иш ўринларини яратиш, кадрлар салоҳиятини сақлаб қолиш ва ривожлантиришда:  

1.2.1. Ходимларни меҳнат шартномалари ва малакасига биноан тўлиқ бандлигини таъминлайди, жамоа шартномаларида меҳнат шартномасини иш берувчининг ташаббуси билан бекор қилишни касаба қўмита билан албатта келишиш мажбуриятини кўзда тутади (ЎзР. МК 101-модда).

1.2.2. Технологиядаги ишлаб чиқариш ва меҳнатни ташкил этишдаги ўзгаришлар, ходимлар сони (штати) ёки иш хусусиятининг ўзгаришига олиб келган ишлар ҳажмининг қисқариши муносабати билан меҳнат шартномасини бекор қилишда:

- ЎзР. МК 103-моддасига асосан ходимлар штатини қисқартиришда ишда қолдириш учун имтиёзли ҳуқуқга эга ходимларни аниқлаб уларни розилиги асосида меҳнат фаолиятини бошқа тўғри келадиган лавозимда ишлаш имконини беради;

-ходимларни оммавий равишда ишдан озод этиш эҳтимоли тўғрисида ахборотни касаба қўмитасига камида икки ой олдин тақдим қилади (ЎзР. МК 102-модда).

1.2.3. Бандлик йўналишлари, тармоқда  иш ўринлари ташкил этиш ва аҳоли бандлигига кўмаклашиш бўйича тизимли чора—тадбирлар амалга оширилишини таъминлаб боради, барқарор иш ҳақини ва ҳавфсиз меҳнат шароитларини таъминловчи доимий иш ўринлари яратилишига алоҳида эътибор қаратади.

1.2.4. Ишсиз қолган ходимларнинг касбий тайёргарликдан ўтказиш ва қайта тайёрлаш тизимини такомиллаштиради.

1.2.5. Олий ва ўрта махсус касб-ҳунар таълими муассасалари битирувчилари, Қуролли кучлар сафида муддатли хизматни ўтаб қайтганлар ва аҳолининг ижтимоий заиф қатламларининг бошқа тоифалари ишга жойлаштирилишига ҳар томонлама кўмаклашиш ва таъминлаш  мақсадида Ўзбекистон Республикасининг Меҳнат кодекси, “Аҳолини иш билан таъминлаш тўғрисида”ги Қонунига мувофиқ   ижтимоий ҳимояга муҳтож шахсларни ишга жойлаштириш учун квоталаштирилган иш ўринларини яратади.

1.3. Иш вақти ва дам олиш вақти соҳасида 

1.3.1. Ходимларга иш вақти ва дам олиш вақти режимини Ўзбекистон Республикаси Қонунчилик талаблари ва корхонада касаба уюшмаси қўмитаси билан келишилган ҳолда ишлаб чиқилган Ички меҳнат тартиби қоидаларига биноан белгиланади.

1.3.2. Иш вақтидан бошқа вақтларда ишга жалб қилишни фақат ходимнинг розилиги билан амалга оширади.

1.3.3. Барча тоифадаги ходимларга олти кунлик иш ҳафтаси ҳисоби билан 24 кундан кам бўлмаган тарзда асосий  узайтирилган меҳнат таътилини  беради.

1.3.4. Ходимларга биринчи никоҳдан ўтишларида, фарзандларининг никоҳдан ўтишларида, фарзанд туғилганда (отасига) ва яқин қариндошларини дафн этишларида ҳақ тўланадиган (1 кундан 3 кунгача) таътил беради.

1.3.5. Зарур ҳолларда ходимнинг илтимосига кўра (ҳомиладор аёлга, 14 ёшгача фарзанди бор, 16 ёшгача ногирон фарзанди бор аёлларга ва ҳакозо) тўлиқсиз иш куни ёки тўлиқсиз иш ҳафтасини белгилайди (Ўз.Р.МК 119-модда).
1.3.6. Ходимнинг аризасига биноан унга иш ҳақи сақланмаган ҳолда  таътил беради, унинг муддатини ходим билан ўртасидаги келишувига биноан белгилайди. (Ўз.Р.МК 150-модда).

1.3.7. Таълим муассасаларида ишлаб чиқаришдан ажралмаган ҳолда ўқиб, ўқув режасини бажараётган ходимларга ҳақ тўланадиган қўшимча таътил ва қисқартирилган иш ҳафтасини белгилайди (ЎзР.МК 249 модда).

1.3.8. 18 ёшга тўлмаган ходимларнинг ҳуқуқларини Ўз Р. МК 239-247 моддаларига биноан кафолатлайди.
1.3.9. Ноқулай меҳнат шароитларидаги ишларда банд бўлган ходимлар учун иш вақтининг 36 соатдан ошмайдиган қисқартирилган муддатни жамоа шартномаси орқали ўрнатади. (Ўз.Р.МК 117-модда).

1.3.10. Меҳнат жараёнида соғлигига физикавий, кимёвий, биологик ва ишлаб чиқаришни бошқа зарарли омиллари таъсир этадиган ходимларга ноқулай меҳнат шароитида ишлаганлик учун жамоа шартномаси билан белгиланган тартибида йиллик қўшимча таътил беради. (Ўз.Р.МК 137-модда).

1.3.11.  Ходимларга иш ҳақи сақланмаган ҳолда бериладиган муддати икки ҳафтадан кўп бўлган таътил вақтини йиллик асосий таътилни олиш ҳуқуқини  берадиган меҳнат стажига қўшади. (Ўз.Р.МК 142-модда).

1.4.  Меҳнатга ҳақ тўлаш соҳасида:

 Ходимлар даромадлари ва турмуш даражасини оғишмай юксалтириб бориш, уларни ижтимоий қўллаб қувватлашни кучайтириш, мазкур Келишувнинг амал қилиш даврида ходимларнинг реал иш ҳақининг барқарор ўсиб боришини таъминлаш мақсадида:

 1.4.1. Ходимларга иш ҳақи ҳисоблашни Ўзбекистон Республикаси Вазирлар Маҳкамаси тасдиқлаган Ягона тариф сеткаси бўйича амалга оширади.

1.4.2. Ўзбекистон Республикаси Вазирлар Маҳкамаси 2012 йил 11 январ 6 сонли қарорига биноан 2012 йил 1 январидан  нулинчи разряд бекор қилинганлиги сабабли Меҳнатга ҳақ тўлаш бўйича ягона тариф сеткасининг биринчи разрядини “бошланғич разряди” деб белгилайди.

1.4.3. Тариф ставкаларини (лавозим маошларини) энг кам ойлик иш ҳақидан келиб чиққан ҳолда белгилаш тартиби сақланган ҳолда,  иш ҳақини ҳисоблаш учун қўлланалаётган тариф коэффициентларини 1,5 баробар оширади.

1.4.4. Иш ҳақи миқдорини Президент Фармонлари ва Ўзбекистон Республикаси Вазирлар Маҳкамаси қарорларига мувофиқ қайта кўриб чиқади.
1.4.5. Иш берувчининг айби билан иш  ҳақи тўланиши белгиланган муддатларга нисбатан кечикқанлиги учун унинг моддий жавобгарлигини Ўз.Р. МК 161-моддасига асосан жамоа шартномасида белгилайди.
1.4.6. Ходимнинг Ўз.Р. МК 171 - 172 ва 173 – моддаларида кўзда тутилган харажатларини жамоа шартномасида белгилан тартибида ва  миқдорларида   тўлайди.  
1.4.7. Ходимнинг  давлат ёки жамоат вазифаларини бажараётган вақтида унинг ўртача  иш ҳақини сақланишини кафолатлайди (Ўз.Р. МК 165-166-167-моддалари ва Ўз.Р. Вазирлар Маҳкамасининг 1997 йил 11 мартдаги 133-қарорининг 5-иловаси).
1.4.8. Хўжалик ҳисобидаги ташкилотлар ходимларининг (молиявий имкониятларига қараб) ўртача иш ҳақини йил натижалари якуни бўйича Республикада ўрнатилган энг кам иш ҳақининг 10 баробари миқдоригача етказади.
1.5. Меҳнат муҳофазаси  соҳасида:

1.5.1.Ташкилотлар (корхоналар) жамоа шартномаларида меҳнат муҳофазаси тадбирларига маблағ ажратишни кўзда тутади.

1.5.2.  Ходим ўз меҳнат вазифаларини бажариш билан боғлиқ ёки касб касаллигига чалиниш натижасида вафот этганда марҳумнинг оиласига олти йиллик ўртача иш ҳақидан кам бўлмаган миқдорда бир йўла бериладиган нафақа тўлайди, ходимнинг соғлиғига шикаст етказилганда эса  унинг 1 йиллик иш ҳақидан кам бўлмаган миқдорда бир йўла бериладиган нафақа тўлайди (ЎзР. МК 194 модда).
1.5.3. Ишлаб чиқариш ва ижтимоий объектларини куз-қиш даврига тайёрлашни ўз вақтида ўтказади.

1.5.4. Ходимларнинг экология жиҳатдан хавфсизлиги ва соғлиғи муҳофазасини таъминлайди (ЎзР. МК 52 модда).

1. 6. Ижтимоий кафолат ва  имтиёзларни  тақдим этиш соҳасида:
Ходимлар ва уларнинг оила аъзоларини ижтимоий ҳимоя қилиш, меҳнат қилиш учун шарт-шароитларини яратиб бериш,  кам таъминланган ва кўп болали оилаларга, корхонада кўп йиллар давомида ишлаган пенсионерлар, ёлғиз кексалар, ногиронларга ижтимоий кўмак кўрсатиш мақсадида: 

1.6.1. Қуйидаги ҳолларда бир йўла тўланадиган моддий ёрдам кўрсатади:


 - ходимлар меҳнат таътилига кетаётганда – бир ойлик тариф ставкаси ёки лавозим маоши миқдорида;


 - биринчи бор никоҳдан ўтаётганда – Республикада ўрнатилган энг кам иш ҳақининг 10 баробари миқдорида;


 -меҳнат фахрийларига, “Давархитектқурилиш” қўмитаси тизимида камида 10 йил ишлаб нафақага чиққан пенсионерларга – Давлат томонидан белгиланган байрамлар арафасида - Республикада ўрнатилган энг кам иш ҳақининг 2 баробаридан кам бўлмаган миқдорида;

- ходимларнинг юбилей саналари муносабати билан (50,55, 60 ва 70 ёш) бир ойлик тариф ставкаси ёки лавозим маоши миқдорида.

1.6.2. Иш стажининг давомийлигидан қатъий назар вақтинча меҳнатга қобилиятсизлик нафақаси иш ҳақининг 100 фоизи қуйидагиларга тўлайди:

- ишлаётган Иккинчи жаҳон уруши қатнашчиларига;

- байналминал жангчиларга ва уларга тенглаштирилган бошқа шахсларга;

- қарамоғида 16 ёшга (ўқувчилар 18 ёшга) етмаган уч ёки ундан ортиқ болалари бўлган ходимларга;

-Чернобил АЭСдаги авария оқибатларини тугатишда қатнашган ходимларга;

-Чернобил АЭСдаги авария натижасида радиоактив ифлосланиш зонасидан эвакуация қилинган ва кўчирилган, қон ҳосил  қилувчи органлар  касалликлари (ўткир лейкоз), қалқонсимон без (аденома, рак) ва хавфли ўсимталар билан боғлиқ касалликларга чалинган ходимларга;

- ядрополигонлари ва бошқа радиактив-ядро объектларида хизмат ўтаган пенсия ёшидаги ногирон ходимларга;

-касб касаллиги ёки ишлаб чиқаришда шикастланганлиги муносабати билан ишга қобилиятини вақтинча йўқотган ходимларга.

1.6.3. Ижтимоий аҳамиятга эга бўлган касалликлар (сил касаллиги, онкогология касалликлари, янгидан пайдо бўладиган хатарли ўсимталар, жисмоний йўл билан ўтадиган касалликлар, руҳий касалликлар) бўйича ҳисобда турган ходимларга меҳнатга қобилиятсизлик варақаси умумий иш стажи даврига боғлиқ равишда – иш ҳақининг 60 фоизидан 100 фоизигача тўлайди.

 Ўзбекистон Республикаси Президентининг "Ўзбекистон Республикасининг 2010 йилги асосий макроиқтисодий кўрсаткичлари ва Давлат бюджети параметрлари тўғрисида" 2009 йил 22 декабрдаги ПҚ-1245-сон қарори 24-бандининг амал қилиши 2013 йилнинг 1 январигача узайтирилганлиги сабабли ишловчи аёлларга ҳомиладорлик ва туғиш бўйича нафақаларни корхона ҳисобидан тўлайди.
Бошқа ҳолларда умумий иш стажига қараб иш ҳақининг 60 фоизидан 80 фоизигача тўлайди.

1.6.4. Жамоа шартномаларида қуйидаларга  ижтимоий қўллаб қувватлаш чораларини белгилайди:
-  кўп болали ва кам таъминланган оилаларга;

-  ҳомиладор ва кўп болали аёлларга;


- 18 ёшга тўлмаган шахсларга;


- ишлаб чиқаришдан ажралмаган ҳолда ўқув муассасаларида ўқиб таълим олаётган ходимларга.

1.6.5. Ходимларнинг қуйидаги харажатларини қисман компенсация қилади:


- овқатланиш ҳаражатлари  учун Ўзбекистон Республикасида ўрнатилган энг кам иш ҳақининг 2 баробари миқдорида;

- жамоат транспортида юриш учун – Ўзбекистон Республикасида ўрнатилган энг кам иш ҳақи миқдорида;

- кузги-қишки даврда қишлоқ хўжалик маҳсулотларни харид қилиш учун Ўзбекистон Республикасида ўрнатилган энг кам иш ҳақининг 10 баробари миқдорида.

 1.6.6. Касаба уюшмаси Марказий Кенгаши билан биргаликда болаларни соғломлаштириш оромгоҳларини тайёргарлигини ва соғломлаштириш мавсумини талаб даражасида ўтказишини таъминлайди. 

1.7.  Маънавий-маърифий ишлар, жисмоний тарбияни оммалаштириш  ишлари,  ходимлар ва уларнинг оила аъзоларини соғломлаштириш соҳасида

1.7.1. Корхоналардаги солиқлар ва мажбурий тўловлар ставкаларининг пасайтирилиши натижасида юзага келган қўшимча даромадларини ҳисобидан ходимлар ва уларнинг оила аъзоларини дам олдириш ва соғломлаштиришни ташкил этади.

1.7.2. Ҳар йили кам таъминланган ва кўп болали оилалар аъзолари, Чернобил АЭСдаги фалокатни бартараф этиш иштирокчилари, байналминалчи жангчилар, ишлаётган меҳнат фахрийлари ва ногиронлари ҳамда Ўзбекистон Республикаси олдида хизматлари бор ходимларнинг маълум миқдорини касаба уюшмалари санаторийларида бепул, корхона ҳисобидан  соғломлаштиради.

 1.7.3.  Ёз мавсумида болаларни болалар соғломлаштириш оромгоҳларида соғломлаштирилишини ташкил этишга қаратилган тизимли чора-тадбирларни ишлаб чиқиб амалга оширади. 
1.8.  Ҳар йилда қабул қилинадиган  Давлат дастурларни бажарилиши соҳасида:
2012 йил “Мустаҳкам оила йили” Давлат дастурига бағишланган ва кейинги йилларда ҳам амалга оширилиши мақсадга мувофиқ бўлган қуйидаги тадбирларни амалга оширади:
1.8.1. Корхона меҳнат жамоаси таркибини ўрганиб, кам таъминланган оилаларни рўйҳатини тузади ва   уларга тизимли моддий ёрдам ва кўмак беради (бунда жамоа шартномаси орқали ҳар бир оила аъзосига бир ойлик ўртача даромади Ўзбекистон Республикасида ўрнатилган энг кам иш ҳақини 3 баробаридан кам бўлган  оилалар ҳисобланишини бьелгилаш мумкин).
1.8.2. Мамлакатимизда ишлаб чиқарилган, узоқ муддат фойдаланиладиган товарлар, шунингдек, ўй-жой қурилиш учун оилаларга фоизсиз ссудалар беради;

1.8.3. Корхонада кам таъминланган, боқувчисини йўқотган оилаларнинг фарзандлари учун дарсликлар, ўқув қуроллари харид қилиш ҳаражатларини 50 фоизини қоплайди;

1.8.4. Фарзандлари 2 ёшдан 3 ёшгача тўлгунга қадар таътилда бўлган оналарга Давлат байрамлари арафасида республикада ўрнатилган энг кам иш ҳақини 3 баробаридан кам бўлмаган миқдорида моддий ёрдам кўрсатади;

1.8.5. Боласи 16 ёшгача бўлган оналарнинг иш ҳафтасини иш ҳақи сақланган ҳолда 1 соатга қисқартиради;

1.8.6. Кам таъминланган оилаларнинг фарзандлари учун болалар соғломлаштириш оромгоҳларига йўлланмаларни қиймати 50 фоизини қоплайди.
1.9. Касаба уюшмаси фаолиятини  кафолатлаш соҳасида:                                                           

1.9.1.“Давархитектқурилиш” қўмитаси ва унинг таркибий бўлинмалари  касаба уюшмаси (қўмитаси) фаолиятини амалга ошириш учун  хизмат хонаси, мебел, транспорт, алоқа воситалари ва канцелярия моллари  билан бепул таъминлайди. Касаба уюшмаси қўмитаси ишларида керак бўладиган ахборот ҳужжатларни кўчириш  воситалар билан таъминлайди.

1.9.2. Асосий ишидан озод этилмаган касаба уюшмаси ходимларига жамоат вазифаларини бажаришлари учун иш ҳақлари сақланган ҳолда вақт ажратади (ҳафтада камида 2 соат).

1.9.3. Халқаро Меҳнат ташкилотининг 135 конвенциясига асосан (Ўзбекистон Республикаси томонидан  1997 йил 30 августида  ратификация қилинган) корхоналардан меҳнат муҳофазаси бўйича вакиллар ва меҳнат низолари бўйича комиссия аъзоларини ходимларнинг вакиллари деб эътироф этилишини ва уларга Ўзбекистон Республикаси Меҳнат Кодексининг 25-моддаси қўлланилишини таъминлайди.

1.9.4. Касаба уюшмасининг асосий ишдан озод этилган ходимларига хўжалик фаолият натижалари бўйича корхона ҳисобидан, корхонанинг тегишли мутахассислари учун белгиланган миқдорда мукофотлар, рағбатлантирувчи тўловлар, район коэффициенти ва бошқа қўшимча тўловларни тўлайди.

1.9.5. Жамоа шартномасида ходимларга ҳисобланган иш ҳақидан (1%) касаба уюшмасининг аъзолик бадалларини марказлашган ҳолда ушлаб қолиш ва уларни ўз вақтида касаба уюшмаси қўмитасининг ҳисоб рақамига ўтказишни белгилайди.

1.9.6. Ҳар  чоракда  иш ҳақи фондининг 0,5 % миқдорида маблағни қуйидаги мақсадлар учун касаба уюшмаси қўмитасининг ҳисоб рақамига ўтказади:

- меҳнат жамоаларида маданий – оммавий, жисмоний тарбия, спорт-соғломлаштириш ишларини амалга ошириш учун;

-   моддий ёрдам ва ходимларни ижтимоий қўллаб-қуватлаш чораларини кўриш учун.

II.  “Касаба уюшмаси”   мажбуриятлари:

 2.1. Меҳнат ва ишлаб чиқариш интизомига риоя этилиши, ички меҳнат тартиби қоидаларига риоя қилиниши, меҳнат жамоасини ишлаб чиқариш вазифаларини бажарилиши, ижтимоий-иқтисодий масалаларни ечилиши, ходимларга соғлом ва хавфсиз меҳнат шароитлари яратилишига, корхонада нормал психологик ҳолатни ташкил этишига кўмаклашади;

2.2. Ижтимоий суғурта маблағларидан ходимлар учун санаторийларга ва уларнинг болларига соғломлаштириш оромгоҳларига ўрнатилган тартибда йўлланмалар беради. Ижтимоий суғурта маблағларидан мақсадли ва тўғри фойдаланишини таъминлайди.
2.3. Корхона ва ташкилотлар касаба уюшмаси органлар (қўмиталарига) касаба уюшмаси бюджетидан мақсадли фойдаланишда амалий ва услубий ёрдамлар кўрсатади.

2.4. “Давархитектқурилиш” қўмитаси ва унинг таркибий бўлинмаларида  иш ҳақи, иш вақти ва дам олиш вақтлари, меҳнат муҳофазаси, техника хавфсизлиги, ишлаб чиқариш санитарияси ва бошқа касаба уюшмаси билан келишилишини талаб қилувчи масалалар бўйича маҳаллий ҳужжатларни ишлаб чиқишда қатнашади.

2.5. Меҳнат муҳофазаси бўйича комиссиялар тузади ва уларнинг фаолиятини устидан назоратни ўрнатади.

2.6. Маданий-маърифий ва соғломлаштириш ишлари бўйича тадбирлар ишлаб чиқади ва уларнинг бажарилишини таъминлайди.

2.7. Ходимларда соғлом турмуш тарзини шакллантириш, соғлиқларини мустаҳкамлаш ва жисмоний тарбия ва спорт билан фаол шуғулланишлари мақсадида спортнинг ҳар ҳил турлари бўйича мусобақалар ва спартакиадалар ўтказади. Тармоқ терма жамоаларининг Республика биринчиликлари ва мусобақаларида қатнашишини таъминлайди.

2.8. Касаба уюшмаси ходимларини малакаларини ошириш мақсадида  меҳнат қонунчилиги, ижтимоий ва ҳуқуқий ҳимояси, меҳнат муҳофазаси ва ҳоказоларда бўйича ўқув  семинарларни ташкил қилади ва ўтказади.

2.9. Тайёр бўлган объектларни қабул қилишда  ва ишлаб чиқаришдаги содир бўлган бахтсиз ҳодисаларни суриштириш бўйича комиссияларни ишида қатнашади.

2.10. Корхона ва ташкилотларда мазкур Келишувнинг бажарилиши устидан  назоратини амалга оширади.

2.11. Меҳнат қонунчилиги талаблари бузилиши ҳолатларида иш берувчи  олдига уларни  бартараф қилинишини бўйича масалаларни қўяди.
2.12. Меҳнат бозорида тенг шароитларда рақобат қилишга қодир бўлмаган шаҳсларни, айниқса ёшларни ишга жойлаштирилиши устидан жамоатчилик назоратни амалга оширади.
IV.  Келишувнинг  амал  қилиши,  уни  амалга  ошириш  механизми  
ва  бажарилиши  учун  тарафларнинг  жавобгарлиги

4.1. Мазкур келишув 2012-2014 йиллар учун тузилган бўлиб янгиси қабул қилингунга қадар амалда бўлади. Келишув Ўзбекистон Республикасининг Давлат қурилиш ва архитектура қўмиасига тегишли барча ташкилотларида  амал қилади.

4.2. Тарафлар мазкур Келишувни ижтимоий-иқтисодий масалалар хусусида келишиб сиёсат олиб боришнинг умумий принципларини белгилаб берувчи ижтимоий шерикликнинг асосий ҳужжати деб эътироф этадилар ҳамда мазкур Келишувга амал қилиш, унинг барча шартларини бажариш мажбуриятини ўз зиммаларига оладилар.
4.3. Мазкур келишувнинг меъёрий ҳолатлари тармоқ корхоналари жамоа шартномаларига киритиш орқали амалга оширилади.
4.4. Мазкур Келишувга имзо чеккан ҳар бир Тараф унинг мақсадлари рўёбга чиқарилиши учун ўз ваколатлари доирасида масъулиятни тан олади ва юзага келиши мумкин бўлган муаммоларни ҳал этишда ҳамкорлик қилиш мажбуриятини олади.
4.5. Тарафлар мазкур келишувнинг амал қилиш даврида қуйидагиларни зарур деб ҳисоблайдилар:
а)  ижтимоий-меҳнат муносабатларининг энг муҳим масалалари юзасидан Тарафларнинг манфаатларига тааллуқли қарорлар қабул қилишдан олдин ўзаро маслаҳатлашувлар ўтказиш;
б) йилида камида бир марта Келишув бажарилишининг бориши ва якунларини муҳокама қилиб бориш.
4.6. Мазкур Келишувга имзо чеккан Тарафларнинг ҳар бири унга аввал олинган мажбуриятлар бажарилишига тўсқинлик  қилмайдиган ўзгартириш ва қўшимчалар киритиш юзасидан таклифлар беришга ҳақлидир. Ушбу таклифлар Тарафларнинг ўзаро розилиги билан қабул қилиниши мумкин.
4.7. Мазкур Келишув бажарилиши устидан назоратни Тарафлар томонидан тасдиқланган икки томонлама комиссия амалга оширади.
Y . Келишувнинг тўхтатилиши
Мазкур Келишув томонлар имзо чекган кундан бошлаб кучга киради ва   кейинги Келишувга имзо чекилгунга қадар амалда юритилади.

Келишув амал қилиш муддатида томонлар  қабул қилинган мажбуриятларини биртомонлама тўхтатишга ҳақли эмасдирлар.

Томонлардан бирининг қайта ташкил этилиши ҳолатида Келишувнинг бажариш ҳуқуқи ва мажбуриятлари унинг ўрнига ташкил этилган ташкилотга ўтади ва янги Келишув қабул қилингунгача ёки амалдаги Келишувга қўшимча ва ўзгартириш киритилгунгача ўз кучида қолади.

